
Sunnukvøldið verður greitt, um tað 
verður stríðsval í Sambandsflokki­
num, ella um flokkurin finnur fram 
til eittans valevni, sum øll valfeløg­
ini hjá flokkinum kunnu taka undir 
við.

Málið er sum skilst framvegis, 
at flokkurin vil semjast um eitt val­
evni – og tí verður tað nú arbeitt við 
at finna fram til, hvør tað verður. 

Bárður Nielsen og Magnus Ras­
mussen hava báðir boðað frá, at teir 
fegnir taka við avbjóðingini, sum 
teir fáa møguleikin. Tað skilst eis­
ini, at Magni Laksafoss eisini bjóar 
seg fram, men tað hevur hann ikki 
váttað alment.

Tað lá í kortunum, at avloysarin 
fór at verða Bárður Nielsen, næst­

formaður floksins. Hann er hin 
einasti úr tingmanningini undir 
seinastu samgongu, sum varð aft­
urvaldur – umframt Kaj Leo Holm 
Johannesen og Bjørn Kalsø, sum 
vóru landsstýrismenn.

Men tá Magnus Rasmussen 
bjóðaði seg fram skiltist, at fleiri 
valfeløg og tingmenn stuðlaðu 
honum. Men so einfalt tykist tað 
kortini ikki at vera, og tí fara vit at 
gita, at Bárður Nielsen framvegis er 
besta boðið upp á nýggjan formann 
í Sambandsflokkinum.

Tað er kanska ikki tað ring­
asta útgangspuktið hjá nýggja 
formanninum at arvað ein flokk, 
sum hevur verið fyri so stórari 
afturgongd, sum Sambandsflokk­

urin hevur verið. Flokkurin hevur 
verið stjórnarberandi í fleiri ár. Kaj 
Leo Holm Johannesen hevur ikki 
roynt annað enn at stjórna einum 
flokki í samgongu. Flokkurin hevur 
øll árini hjá Kaj Leo Johannesen 
sitið í samgongu – og í sjey ár sat 
formaður Sambandsfloksins eisini 
sum Føroya løgmaður.

Uppgávan hjá nýggja formanni­
num verður tí ikki at byrja fyri eini 
afturgongd, men heldur at stinga 
út kós av nýggjum – ella at rætta 
kósina og føra konstruktivan and­
støðupolitikk.

Í Danmark sæst í hesum døgum, 
hvussu gagnilgt eitt samstarv 
kann verða millum stjórnarflokkin 
og Vinstra og Javnaðarflokkin í 

andstøðu. Báðir partar fáa gagn 
av hesum samstarvi, tí hóast 
Javnaðarflokkurin situr í andstøðu, 
so fær hann ávirkan við at sam­
starva við stjórnarflokkin.

So greitt duga føroyskir politik­

arar ikki at samstarva millum and­
støðu og samgongu.

Men her kann nýggi formaður 
Sambandsfloksins veruliga royna 
seg. Aksel V. Johannesen hevur 
brúk fyri eini kontruktivum and­
støðuflokki við tí skroypiliga 
meiriluta, sum samgongan hevur. 
Tí kann Sambandsflokkurin fáa 
stóra ávikan – um enn talan ikki 
er um samgongusamstarv, so um 
konstrukt samstarv millum and­
støðu og samgongu.

Formaðurin kann fáa lykla­
støðu í føroyskum politikki

eitt gott útgangsstøði

Gunvá við keldu
kjak síða 11

Fólka­
flokk urin 
eigur ikki 
avgerðina

TryGvi F. GuTTesen
kjak síða 11

Hví 
broyta 
lógina?

Í hesum døgum verður dúgliga telv­
að í sam bandskrókum um, hvør 
skal stjórna flokkinum næstu árini 
– og harvið gerast løgmansevni hjá 
flokk i num.

Tað hevur ligið í kortunum, at 
flokk ur in skuldi semjast um eitt 
upp skot, sum síðani skuldi veljast 
á floks fundi 24. oktober. Og mest 
upp lagda formansevnið var Bárður 
Niel sen, sum er næstformaður í 
flokk i num, og sum hevur drúgvar 
roynd ir úr løgtinginum og lands­
stýr i num. Harumframt er hann 
tann einasti úr ting bólk i num, sum 
sat undir sein astu samgongu.

Men soleiðis verður helst ikki. 
Tí nú bend ir nógv á, at kapp ing 

verður millum Bárð Niel sen og 
nýggja tingmannin, Magn us Ras­
mus sen, sum eisini er borg ar stjóri 
í Run avíkar kommunu.

So er spurningurin, um tað verð­
ur floksfundurin 24. oktober, sum 
skal taka dagar teirra millum og í 
kapp ing kjósa nýggja formannin, 
ella um Bárður Nielsen ella Magnus 
Ras mussen trekkja seg sum 
formansevni.

Ikki tí, stríðsval hava fyrr verið 
í Sam bandsflokkinum. Best kenda 
stríðs valið var helst í 2001, tá lands­
fundurin vrakaði Edmund Jo en sen 
sum formann og í staðin valdi Lis­
beth L. Petersen. Fólk í flokkinum 
vóru mis nøgd við leiðsl una hjá Ed­

mundi Joensen og stillaðu tí Lis­
beth L. Petersen upp sum mót val­
evni fyri at fella Edmund Joesen. 
Tað eydn aðist, Lisbeth L. Petersen 
varð vald, og Edmund Joensen fall.

Dagin eftir valósigurin í 2004 
legði Lisbeth L. Petersen frá sær 
sum for kvinna, og Alfred Olsen, 
sum var næst for maður, tók við 
sum fyri bils for mað ur – og tað var 
hann, sum vegna Sam bands flokk­
in skrivaði undir samgonguskjalið 
mill um Javn a ð ar flokk in, Fólka­
flokk in og Sam bandsflokkin.

Ta ferðina varð Kaj Leo Holm Jo­
hann e sen valdur til formann. Men 
í mars 2006 bjóðaði Johan Dahl 
formanninum av, og tá var aftur 

stríðsval um formanssessin, sum 
Kaj Leo Holm Johannesen vann.

Johan Dahl tók tap ið so tungt, 
at hann meldaði seg úr Sam bands­
flokk i num og tingbólkinum. Hann 

kom tó seinni innaftur í flokk in og 
gjørdist næstformaður.

Mangt bendir tí á, at tað á triða 
sinni verður stríðsval um for mans­
sess in í Føroya elsta flokki.

Enn kenna vit ikki Magnus Ras­
mus sen politiskt – og hvørja leið 
hann vil flyta flokkin. Bárð ur Niel­
sen hóskar væl inn í trad i ti on ella 
leiklutin hjá Sam bands flokk i num 
sum ein eitt sindur sos ial dem o­
krat isk ur, borgarligur – men sera 
sam bandsk ur flokkur.

Magnus ELLa bárður

Gunvá við Keldu, bý ráðs­
limur í Klaksvík, vil ikki hava 
sitandi á sær, at Fólka flokk­
urin í Klaksvíkar býráð hev­
ur eitt horn í síðuni á Jógv­
ani Skorheim – tí hann gav 
Fólka flokkinum krakk eftir 
síðsta býráðasval.

Vit halda kortini, at júst 
tann avgerðin hjá Jógvani 
Skor heim hevur havt týdn­
ing, tá Fólkaflokkurin fekk 
møgu leikan at taka frá hon­
um kjansin at røkja ting sess­
in samstundis sum borg­
ar stjóra sessin. Tjóðveldið 
í Klaks vík og í Havn halda 
ikki, at borgarstjórar skulu 
sita á tingi. Men tað hava 
tjóð veldis fólk á tingi einki 
í móti.

Avgerðin hjá eitt flokka­
strýr i num í Tórshavnar  bý­
ráð vís ir helst, at tað er ikki 
so gott, at ein flokkur fær 
so stórt vald – serliga ikki, 
tá tað bara er ein per són ur 
í flokk i num, sum um sitir 
vald ið. Tí skeivklast alt sum 
eitur pol itisk dømikraft, og 
onkur held ur at alt ber til – 
líka til alt skrambl ar saman, 
tí fólkið ikki finn ur seg í 
slíkum. Tað man Javn að ar­
flokk ur in í høvuðsstaðnum 
fara at sanna fyrr ella seinni.

Men »hvorom alting er«, 
so er tað ikki í lagi, at allir 
borg ar stjórar, sum eru valdir 
á ting, ikki verða viðfarnir 
eins. Hetta eigur landsstýrið 
at taka stig til at broyta. Ein 

máti er at at siga, at tað ber 
ikki til at fáa fulla løn sum 
ting maður og fulla løn sum 
borg ar stjóri.

Í Klaksvíkar býráð at­
kvøddu umboðini hjá Sjálv­
stýr is flokk i num og Javn­
að ar flokk i num fyri, meðan 
um boðini hjá Tjóðveldinum 
og Fólka flokk i num atkvøddu 
í móti.

Í Havn vara tað bara Javn­
að ar flokkurin, sum atkvøddi 
fyri at lata Heðin Mortensen 
røkja bæði størvini. Tjóð­
veldi atkvøddi ímóti, Fólka­
flokkurin atkvøddi blankt 
og Sam bandið møtti ikki á 
fundi.

Allir borgarstjórar eiga 
at fáa somu viðferð

»Sjálvstong« man vera før­
oyska heitið fyri »selfie­
stick«.

Undir konfirmatiónini 
í Fríð r ikskirkjuni á Toft­
um í gjár gekk Ove Brim, 
prestur, á odda við mynd a­
tóli num  á sjálv stong ini og 
tók mynd ir av sær sjálvum 
og kon frmantunum.

Ein øðrvísi sjón má sig­
ast. Men kanska smart 
funn ið upp á av presti, 
sum so leið­
is »tek ur 
s a k ­
ina í 

egn ar hendur« – kanska 
fyri at sleppa und­ a n 
ó  r ó g v  a n d i 
foreldrum og 
avvarðandi , 
sum viðhvørt 
hugsa meira um 
at fáa røttu 
myndina, h e l d u r 
enn at njóta ta 

stóru løtuna 
tað er, tá tey 

ungu verða kon fir­
mer að.

Prestur í kirkju 
við sjálvsstong

Nógv bendir á stríðsval um 
nýggja sambandshøvdingan

LÆR TEG
MÓÐURMÁLS-ALFABETIÐ

MÁLFELAGIÐ – MÓÐURMÁLINUM AT FRAMA

síða 14-15

Henrik 
Old skal 
Stuðlast
Jógvan Skorheim
Kjak Síða 21

Jákup sýnir fram 
í Smiðuni í Lítluvík

Fríggjadagin letur upp máln­
ingaframsýning í Smiðjuni í 
Lítluvík. 

Jákup Lervig  sýnir fram 
akryl málningar. Myndatil­
farið er fjølbroytt, og fevnir 
um naturalistiskar, naivar og 
abstraktar málningar.

Jákup hevur seinnu árini 
brúkt stóran part av frítíðini 
upp á hettar ítriv, og hevur 
luttikið í undirvísingini hjá 
Kvøldskúlanum nú í fleiri ár. 
Jákup hevur áður fleiri ferðir 

verið við á Ólavsøkufram­
sýningini, á framsýningum 
í Smiðjuni í Lítluvík og hjá 
Lions Club í Müllers Pakk­
húsið.

Framsýningin letur upp 
fríggjadagin 16. Oktober kl. 
14, og er opin til og við týs­
dagin 20. Oktober. Opið er 
allar dagar kl. 14-19, tó er opið 
leygardagin kl. 10-19.

Nú hon hevur tikið sæti 
á tingi, er Helena Dam á 
Neystabø farin í farloyvi úr 
starvinum sum stjóri á Før­
oya Handilsskúla.

Løgtingsfólk kunnu bara 
hava hálvtíðar starv um­
framt løgtingsstarvið – um 
talan er um alment starv.

Sambært Boga Bech 
Jensen, rektara á Markna­
gilsdeplinum, sum Føroya 
Handilsskúli er partur av, so 
er Steinbjørn Hardlei settur 

sum fyribils stjóri á Føroya 
Handilsskúla frá 16. oktober 
at rokna. Starvið er tíðarav­
markað fram til 1. januar 2017.

Steinbjørn Hardlei er út­
búgvin cand. oecon í virkis­
búskapi við serligum denti 
á strategi, starvsfólka- og 
broytingarleiðslu. Hann hev­
ur harumframt tikið altjóða 
leiðaraútbúgving innan 
broytingarleiðslu við denti á 
virkissálarfrøði og fyriskip­
an.

Helena frá sum skúlastjóri

Í sambandi við greinina um 
ráðfrýr í her í blaðnum síðsta 
mikudag, har vit høvdu eina 
talvu við bedingini av orð­
inum, hevur Marius Staks­
berg gjørt okkum varug við, 
at fleiri var í.

Bendingin var grundað á 
bendingina av frú í Føroysk­
ari orðabók (Móðurmáls­
orðabókini) á Sprotanum. 
Men tann bendingin er tí­
verri ikki heilt røtt. 

Í 1998-útgávuni (pappírs­
útgávuni) var bara óbundin 
bending, og sambært henni 
bendist frú sum bygd og 
kúgv.

Í netútgávunum standa 
bendingar við (næstan) øll 
orð, og tær eru gjørdar mek­

aniskt út frá bendingar­
mynstrunum, í hesum føri 
bygd og kúgv. Men tá kunnu 
villur koma fyri, og tí er 
neyðugt at eftirkanna bend­
ingarnar.

Í hesum føri eru tær so 
ikki eftirkannaðar nóg gjølla.

Beinleiðis villur eru í 
bundnum hvønn- og hvørj­

umfalli eintali ráðfrúna og 
ráðfrúni, umframt at ráð­
frúini vantar í hvørjumfalli. 

Tað eigur at vera ávikavist 
ráðfrúnna/ráðfrúina og ráð­
frúnni/ráðfrúini. 

Ein rættari bendingar­
talva hevði verið sum talvan 
vísir, sigur Marius Staksberg, 
skrivari í Málráðnum.

!

  óbundið búndið 

hvørfall ráðfrú ráðfrúin 
hvønnfall ráðfrú ráðfrúnna/ráðfrúina 
hvørjumfall ráðfrú ráðfrúnni/ráðfrúini 

eintal hvørsfall ráðfrúar ráðfrúarinnar 
hvørfall ráðfrýr/ráðfrúir ráðfrýrnar/ráðfrúirnar 
hvønnfall ráðfrýr/ráðfrúir ráðfrýrnar/ráðfrúirnar 
hvørjumfall ráðfrúum ráðfrúnum/ráðfrúunum 

fleirtal hvørsfall ráðfrúa ráðfrúanna 
!
!

Um at benda ráðfrú


